
Ano ang Laganap na Epidemya ng trangkasong H1N1 (dating kilala bilang Trangkasong 
Pambaboy)? 
Ang Laganap na Epidemya ng trangkasong H1N1 ay isang impeksiyon sa daanan ng paghinga na likha ng isang bagong mikrobyo 

ng trangkaso na siyang sanhi ng  paglitaw nito sa iba’t-ibang bahagi ng mundo.  Ito ay nauwi sa maraming pagkakaospital at ilang 

pagkamatay sa iilang bahagi ng populasyon ng U.S. 

 

Katulad ba ng trangkasong pamanahon ang Laganap na Epidemya ng trangkasong H1N1?  
Hindi.  Taun-taon, iba’t-ibang uri ng mikrobyo ng trangkaso ang kumakalat sa ating mga komunidad at lumilikha ng trangkasong 

pamanahon. Ang Laganap na Epidemya ng trangkasong H1N1 ay likha ng isang bagong uri ng mikrobyo ng trangkaso na unang 

lumitaw sa U.S. noong tagsibol ng 2009.  Kapwa maaaring maging malubha ang Laganap na Epidemya ng trangkasong H1N1 at 

trangkasong pamanahon. 

 

Paano kumakalat ang Laganap na Epidemya ng trangkasong H1N1? 
Ang mga mikrobyo ng trangkaso ay kadalasang deretsong kumakalat mula tao-sa-tao sa pamamagitan ng maliliit na tilamsik 

galing sa taong may-sakit kapag sila ay umuubo o bumabahin. Gayunpaman, maaari rin kayong mahawa ng Laganap na Epidemya 

ng trangkasong H1N1 sa pamamagitan ng paghipo ng inyong mga mata, ilong o bibig pagkatapos makahipo ng isang bagay gaya 

ng mesa, gripo o hawakan ng pinto kung saan may naninirahang mikrobyo ng trangkaso. 

 
Gaano kalubha ang Laganap na Epidemya ng trangkasong H1N1?    
Ang karamihan ng tao ay gumagaling mula sa Laganap na Epidemya ng trangkasong H1N1 kahit walang gamutan.  Gayunpaman, 

gaya ng trangkasong pamanahon, ang Laganap na Epidemya ng trangkasong H1N1 ay maaaring magdulot ng malulubhang 

suliraning pangkalusugan.  Ang mga babaeng buntis; mga taong mas mababa sa 25 taong gulang; maliliit na bata; at mga taong 

may dating karamdaman gaya ng hika, sakit sa baga, sakit sa puso, diyabetis, at sakit sa bato, ay mas madaling mahawa ng 

trangkaso, magkalat ng trangkaso, at magkaroon ng mga komplikasyon ng trangkaso. 

 

Anu-ano ang mga sintomas ng Laganap na Epidemya ng trangkasong H1N1? 
Marami sa mga sintomas ng Laganap na Epidemya ng trangkasong H1N1 ay katulad ng mga  sintomas ng trangkasong 

pamanahon.  Kabilang sa mga ito ang lagnat, tuyong ubo, masakit na lalamunan, baradong ilong, pananakit ng katawan, sakit ng 

ulo, at pagkapagod.  Ang Laganap na Epidemya ng trangkasong H1N1 ay maaaring maging sanhi rin ng pagtatae at pagsusuka at 

maaaring magdudulot ng malubhang mga komplikasyon sa ilang tao.   

 

Paano ginagamot ang Laganap na Epidemya ng trangkasong H1N1? 
Kagaya ng trangkasong pamanahon, inirerekomenda ang maraming likido at lubusang pamamahinga at  hindi pagpasok sa trabaho 

o sa paaralan.  Maaari kayong uminom ng acetaminophen (Tylenol®), ibuprofen (Motrin®, Advil®), o naproxen (Aleve®) para 

sa lagnat at pananakit ng katawan.  Ang mga batang mas mababa sa 18 taon gulang ay HINDI dapat bigyan ng aspirin 

(acetylsalicylic acid).  Para sa mas malulubhang kaso, ang isang tagapangalagang medikal ay maaaring magreseta ng isang 

antibiotiko. Maaaring gawin ng antibiotiko na mas magaan ang inyong karamdaman, mas madaling mawala ang mga sintomas at 

pigilan ang mas malubhang komplikasyon ng trangkaso. 

 
Kung kayo’y magkasakit, dapat ba kayong magpasuri para sa Laganap na Epidemya ng 
trangkasong H1N1? 
Ang inyong tagapangalagang medikal ang siyang magpapasiya kung kinakailangan ang pagsusuri laban sa trangkaso.  Ang 

karamihan ng mga indibidwal na nagtataglay ng malakas na immune system ay malamang na gagaling ng kusa.  Gayunpaman, ang 

mga pasyenteng naoospital o mga taong may natatanging karamdamang nagpapahina ng kanilang immune system katulad ng mga 

babaeng buntis, mga taong may diyabetis, mga sanggol, at mga taong higit 60 taong gulang ay dapat na masuri upang siguruhing 

makukuha nila ang paggamot na pinakamabuti para sa kanila. 

 

Dapat ba kayong magpabakuna laban sa Laganap na Epidemya ng trangkasong H1N1? 
Ang bakuna laban sa Laganap na Epidemya ng trangkasong H1N1 ay iba kaysa bakuna laban sa trangkasong pamanahon na 

siyang inirerekomenda taun-taon.  Kagaya ng bakuna laban sa trangkasong pamanahon, ang bakuna laban sa sa Laganap na 

Epidemya ng trangkasong H1N1 ay maaasahang ligtas, epektibo at ang pinakamabisang paraan upang maiwasan ang trangkaso. 

Unang ibibigay ang bakuna laban sa Laganap na Epidemyang H1N1 sa: 

 Mga babaeng buntis 

 Mga taong naninirahan kasama ng o nag-aalaga ng mga sanggol na may gulang na mababa sa 6 buwan 

 Mga tauhan sa serbisyong pangmedikal na emerhensiya at tagpangalagang medikal 

 Mga bata at kabataan mula 6 buwan hanggang 24 taong gulang 

 Mga taong nasa 25 hanggang 64 taong gulang na may matagalang karamdaman tulad ng sakit sa puso o baga, hika, 

diyabetis, o mahinang immune system 

 

Kapag inirerekomenda para sa inyo ang bakunang H1N1, sumangguni sa inyong tagapangalagang medikal upang magtakda ng 

pakipagkita.  Huwag kalimutang itanong sa inyong tagapangalagang medikal kung kailangan din ninyong tumanggap ng bakuna 

laban sa trangkasong pamanahon at bakunang pneumococcal, na maaaring makapigil ng mga karaniwang komplikasyon ng 

trangkaso.  Kung wala kayong tagapangalagang medikal , maaari kayong makatanggap ng mura-o-walang bayad na 

pagpapabakuna.  Mangyaring dumalaw sa  www.publichealth.lacounty.gov o tumawag sa Los Angeles County Info Line sa 2-1-1 

para sa karagdagang impormasyon. 

 

Sapilitan ba ang pagpapabakuna laban sa Laganap na Epidemya ng trangkasong H1N1?   
Hindi kayo pinipilit na magpabakuna laban sa Laganap na Epidemya ng trangkasong H1N1, subalit ang pagpapabakuna ay ang 

pinakamabisang paraan upang maiwasan ang trangkasong ito. 

 
Bakit hindi inirerekomenda ang bakuna laban sa Laganap na Epidemya ng trangkasong H1N1 para 
sa mga mas nakakatandang mga tao? 
Ang mga pangkat na inirerekomenda para sa pagbabakuna ay pinili sapagkat sila ang mas malamang na magkakaroon nitong 

trangkaso, makakahawa nitong trangkaso o magkakaroon ng mas malulubhang suliranin sa kalusugan kapag sila ay nagkasakit.  

Di-gaya ng trangkasong pamanahon, ang Laganap na Epidemya ng trangkasong H1N1 ay nagdudulot ng mas kaunting 

komplikasyon para sa mga nakakatanda.  Ito ay marahil ang mga nakakatanda ay nalantad na sa katulad na mikrobyo sa nakaraang 

mga taon at nagkaroon na ng pagka-di-tinatablan (kakayahang kumilala at lumaban sa mikrobyo).  Samakatuwid, dahil sa 

kaunting suplay ng bakuna, ang mga pagsisikap ay nakatuon sa mga taong mas malamang na magkaroon ng malubhang suliraning 

pangkalusugan. 

 

Ano pa ang inyong magagawa upang mapangalagaan kayo at ang inyong pamilya laban sa Laganap 
na Epidemya ng trangkasong H1N1??  

Ang pagsunod sa iilang mga simpleng, pang-araw-araw na tip ay maaaring makatulong sa inyo at sa inyong pamilya laban sa 

trangkaso. 

• Takpan ang inyong ilong at bibig ng tisyu o ng inyong manggas kapag kayo ay umubo o bumahin  

• Hugasan nang madalas ang inyong mga kamay gamit ang sabon at tubig at/o gumamit ng mga gel sanitizer. 

• Iwasan ang paghipo sa inyong mga mata, ilong o bibig dahil sa ganyang paraan kumakalat ang mikrobyo. 

• Iwasan ang paglapit  sa mga taong may-sakit at kung kayo ay magkasakit, manatili sa bahay sa di-bababa ng 24 oras 

pagkatapos gumaling ang inyong lagnat. 

 

 
 
 
Para sa karagdagang impormasyon: 
 

Mga Sentro ng Pagkontrol at Pagsugpo ng Karamdaman 
(Centers for Disease Control and  Prevention (CDC)) 
(800) CDC-INFO o (800) 232-4636 

www.cdc.gov/h1n1flu/ 

 
Kagawaran ng Pampublikong Kalusugan ng California 
(California Department of Public Health) 
 (888) 865-0564 

www.cdph.ca.gov 

Kagawaran ng Pampublikong Kalusugan ng Los Angeles 
County 
(Los Angeles County Department of Public Health) 
www.publichealth.lacounty.gov/H1N1 

Serbisyo ng Pangangalaga ng Kalusugan (Health Care Services): Idayal  

2-1-1 

DPH Update List serv: Email Listserv@listserv.ph.lacounty.gov at 

ilagay ang  unang pangalan at apelyedo sa linya para sa paksa  ng email. 

